ՀԻՄՆԱՎՈՐՈՒՄ
«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման անհրաժեշտության մասին
Հաշվի առնելով ՀՀ շրջակա միջավայրի նախարարության Անտառային կոմիտեի կողմից ներկայացված տեղեկատվությունը, համաձայն որի վերջինիս և «Հայանտառ» պետական ոչ առևտրային կազմակերպությանը հատկացված աշխատասենյակների քանակը չի բավականացնում աշխատակիցներին պատշաճ աշխատանքային պայմաններով ապահովելու համար, ՀՀ տարածքային  կառավարման և ենթակառուցվածքների նախարարության Պետական գույքի կառավարման կոմիտեի կողմից մշակվել էր «Տարածք  հետ վերցնելու, ամրացնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագիծը, որով առաջարկվում էր քաղաք Երևան, Նորք-Մարաշ, Արմենակյան փողոց 129 հասցեում գտնվող շենքի 605.2 քառ. մետր մակերեսով 3-րդ հարկի տարածքը հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել Հայաստանի Հանրապետության շրջակա միջավայրի նախարարության Անտառային կոմիտեին, իսկ նույն շենքի 2-րդ հարկի տարածքը անժամկետ անհատույց օգտագործման իրավունքով ամրացնել «Հայանտառ» պետական ոչ առևտրային կազմակերպությանը:
[bookmark: _GoBack]Ի կատարումն ՀՀ ֆինանսատնտեսական նախարարական կոմիտեի 26.12.2022թ. նիստի N ԿԱ/382-2022 արձանագրության 5-րդ կետի՝ վերը նշված նախագիծը հանվել է շրջանառությունից, և ՀՀ ՏԿԵՆ պետական գույքի կառավարման կոմիտեի կողմից մշակվել է «Տարածք հետ վերցնելու և ամրացնելու մասին» ՀՀ կառավարության  որոշման նախագիծը, որով առաջարկվում է քաղաք Երևան, Նորք-Մարաշ, Արմենակյան փողոց 129 հասցեում գտնվող շենքի 2-րդ հարկից 289.2 քառ. մետր մակերեսով տարածքը հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել Հայաստանի Հանրապետության շրջակա միջավայրի նախարարության Անտառային կոմիտեին` մինչև 2025 թվականի հունվարի 1-ը:
Համաձայն Անտառային կոմիտեի (այսուհետ՝ Կոմիտե) կողմից ներկայացված հիմնավորումների՝ Կոմիտեում առկա է 55 հաստիքային միավոր, որից համալրված է 29-ը: Ներկայումս Կոմիտեն գտնվում է թափուր հաստիքային միավորների համալրման գործընթացում: Հաստիքների համալրման պարագայում Կոմիտեում կառաջանա լրացուցիչ աշխատասենյակների անհրաժեշտություն: Նախագծով առաջարկվող տարածքի ընդհանուր մակերեսը 289.2 քառակուսի մետր է, որից օգտագործելի մակերեսը կազմում է 235.7 քառակուսի մետր:  Համաձայն Հայաստանի Հանրապետության աշխատանքային օրենսգրքի 243-րդ հոդվածի 1-ին մասի՝ աշխատանքի ժամանակ յուրաքանչյուր աշխատողի համար պետք է ստեղծվեն օրենքով սահմանված` պատշաճ, անվտանգ և առողջության համար անվնաս պայմաններ: Սույն օրենսգրքի 244-րդ հոդվածի 1-ին մասի՝ գործատուն պարտավոր է ապահովել աշխատանքի նորմալ պայմաններ, որպեսզի աշխատողները կարողանան կատարել աշխատանքի նորմաները: Համաձայն Հայաստանի Հանրապետության առողջապահության նախարարի 2010 թվականի «Կազմակերպություններում էլեկտրոնային հաշվիչ մեքենաների (համակարգիչների) անվտանգ շահագործման և օգտագործման» N 2.2.4-015-10 սանիտարական կանոնները և նորմերը հաստատելու մասին» N 19-Ն հրամանի 12-րդ կետի՝ էլեկտրոնային ճառագայթման խողովակով մոնիտորներ ունեցող էլեկտրոնային հաշվիչ մեքենաներն օժանդակ սարքերի` պրինտեր, սկաներ և այլնի հետ շահագործելու մեկ աշխատատեղի մակերեսը լինում է ոչ պակաս, քան 6 քառակուսի մետր, իսկ առանց օժանդակ սարքերի շահագործելու դեպքում` 4,5 քառակուսի մետր տարածք: Միաժամանակ հարկ է նշել, որ Նախագծում նշված տարածքի՝ Կոմիտեին ամրացման դեպքում, պետական բյուջեում ծախսերի ավելացում չի նախատեսվում, քանի որ այն գտնվում է բարվոք վիճակում, հետևաբար տարածքի վերանորոգման անհրաժեշտություն չի առաջանում:
«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը, ինչպես նաև ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով։  
